
ZAMONAVIY MUZEY EKSPOZITSIYALARIDA INTERAKTIV
TEXNOLOGIYALARNING ILMIY - AMALIY AHAMIYATI

Sayidova Nilufar Bahodir qizi

Kamoliddin Behzod nomidagi Milliy rassomlik va dizayn instituti doktoranti
O’zbekiston Respublikasi Toshkent shahri

Email: nilusayid96@gmail.com

Annotatsiya. Muzeylar jamiyat hayotida muhim ilmiy-ma'’rifiy institut sifatida faoliyat yuritib, tarixiy va madaniy
yodgorliklarni o‘rganish, saqlash hamda keng jamoatchilikka yetkazish vazifasini bajaradi. Ular milliy merosni
asrab-avaylash bilan birga, uni ilmiy asosda tadqiq etish va targ'ib qilish orqali jamiyatning ma’naviy va madaniy
rivojiga xizmat qiladi. Mazkur maqolada zamonaviy muzey ekspozitsiyalarida interaktiv texnologiyalardan
foydalanishning ilmiy va amaliy jihatlari tahlil gilinadi. Ragamli, multimedia, virtual va kengaytirilgan reallik
vositalari orqali muzeylarning ilmiy-ta’limiy, kommunikativ va tarbiyaviy funksiyalarini kuchaytirish masalalari
yoritiladi. Shuningdek, interaktiv texnologiyalarning tashrif buyuruvchilarning idrok etish jarayoni va muzey
muhitidagi faol ishtirokiga ta’siri ochib beriladi. Tadqgiqot natijalari interaktiv yondashuvlarning muzeyshunoslik
fanini rivojlantirish hamda madaniy merosni ommalashtirishdagi ahamiyatini asoslab beradi.

Kalit so’zlar: muzeyshunoslik, interaktiv texnologiyalar, ekspozitsiya, raqamli muzey, madaniy meros, kiosk,
press-reliz.

SCIENTIFIC AND PRACTICAL SIGNIFICANCE OF INTERACTIVE
TECHNOLOGIES IN MODERN MUSEUM EXHIBITIONS

Sayidova Nilufar Bahodir qizi

Doctoral Researcher (PhD)

Kamoliddin Behzod National Institute of Fine Arts and Design
Tashkent, Republic of Uzbekistan

Annotation Museums function as important scientific and educational institutions in the life of society, carrying
out the tasks of studying, preserving, and disseminating historical and cultural heritage to the general public. Along
with safeguarding national heritage, they contribute to the spiritual and cultural development of society through
its scientific research and promotion. This article analyzes the scientific and practical aspects of using interactive
technologies in modern museum exhibitions. The possibilities of enhancing the scientific-educational,
communicative, and educational functions of museums through digital, multimedia, virtual, and augmented reality
tools are examined. In addition, the impact of interactive technologies on visitors’ perception processes and their
active engagement within the museum environment is revealed. The research findings substantiate the
significance of interactive approaches in the development of museology and in the popularization of cultural
heritage.

Keywords: museology, interactive technologies, exhibition, digital museum, cultural heritage, kiosk, press release.

An’anaviy muzeyshunoslik fani muzeylar tarixini, ularning ijtimoiy, ma'naviy va ma’rifiy
funksiyalarini, shuningdek, muzey ishining nazariy va uslubiy asoslarini o‘rganadigan mustaqil
fan sohasi sifatida shakllangan. Ushbu fan muzey faoliyatini tizimli tashkil etish, fondlarni ilmiy
asosda yuritish va ekspozitsiyalarni samarali shakllantirish masalalarini gamrab oladi.

Biroq yangi davr ilm-fani muzeylarni an’anaviy eksponat namoyish etish makonidan
interaktiv ilmiy-ma’rifiy muhitga aylantirishni taqozo etmoqda. Bugungi kunda muzeylar
jamiyat bilan muloqot giluvchi, bilim beruvchi va innovatsion g‘oyalarni targ‘ib qiluvchi muhim

institut sifatida faoliyat yuritmoqda. Bu jarayonda interaktiv texnologiyalar muzey
ekspozitsiyalarining mazmuni va shaklini tubdan o‘zgartirayotgan asosiy omillardan biri
hisoblanadi. Muzeylarning jamiyat, aynigsa, yosh avlod ma’naviyatini shakllantirishdagi o‘rni
alohida ahamiyatga ega. Ularning fondlarida saqlanayotgan noyob va bebaho meros
namunalarini asrash, chuqur o‘rganish hamda xalgaro miqyosda targ‘ib etish milliy o‘zlikni
anglash, milliy gurur va iftixor tuyg‘ularini mustahkamlashga xizmat qiladi. Shuningdek,
muzeylar mustaqillik g'oyalariga sadoqat va Vatanga muhabbat ruhini shakllantirishda
samarali vosita bo‘lib xizmat qiladi.[3; 135-136b]

Turli yo‘nalishdagi eksponatlar jamlangan muzeylar O‘zbekistonning ijtimoiy va
madaniy hayotida, uning tarixiy taraqqiyot bosqichlarini yoritishda muhim rol o‘ynaydi. Ular
nafagat mamlakat fuqarolari, balki xorijiy sayyohlar uchun ham boy tarixiy meros bilan
tanishish imkonini yaratadi. Muzeylar orqali tashrif buyuruvchilarda ajdodlar merosiga hurmat
va faxr tuyg‘usi shakllanadi. Bugungi globallashuv jarayonlari va raqgamli texnologiyalarning
jadal rivojlanishi jamiyatning axborotni gabul qilish, gayta ishlash va undan foydalanish
madaniyatini tubdan o‘zgartirmoqda. Bugungi kunda tashrif buyuruvchi endi fagat kuzatuvchi
yoki tinglovchi rolida emas, balki mazmunni anglash va talqgin qilish jarayonining bevosita
ishtirokchisiga aylanmoqda. Bu holat, aynigsa, madaniy-ma’rifiy muassasalar, xususan
muzeylar faoliyatida yaqqol namoyon bo‘lib, an’anaviy statik ekspozitsiyalar zamonaviy
auditoriya ehtiyojlarini to‘liq gondira olmayotganini ko‘rsatmoqda.

Shu nuqtayi nazardan, muzey ekspozitsiyalarini interaktiv texnologiyalarsiz tasavvur
etish tobora qiyinlashib bormoqda. Sensorli ekranlar, ragamli rekonstruksiyalar, virtual va
kengaytirilgan reallik elementlari, multimedia installyatsiyalar tashrif buyuruvchiga nafaqat
ma’lumot olish, balki tarixiy va madaniy jarayonlarni “his etish”, ularni mustaqil ravishda
o‘rganish imkonini bermoqda. Interaktiv yondashuv ekspozitsiya mazmunini jonlantiradi,
idrok jarayonini faollashtiradi hamda bilimlarning uzoq muddatli xotirada saqlanishiga xizmat
giladi. Aynigsa, yosh avlod uchun raqamli muhitga mos, vizual jihatdan jozibador va
tushunilishi oson bo‘lgan ekspozitsiyalarni yaratish muhim ahamiyat kasb etadi. Chunki
zamonaviy yoshlar axborotni asosan ragamli platformalar orqali qabul qilishga odatlangan
bo'lib, ular uchun interaktivlik va muloqotga ochiqlik asosiy motivatsion omillardan
biridir.[1;56-57b] Shu bois muzeylarda innovatsion texnologiyalarni joriy etish nafagat tashrif
buyuruvchilar sonini oshirish, balki muzeyning ilmiy-ma’rifiy salohiyatini kuchaytirish nuqtayi
nazaridan ham dolzarb ilmiy-amaliy vazifa hisoblanadi. Zamonaviy muzey ekspozitsiyalarida
interaktiv texnologiyalar turli shakl va vositalar orqali joriy etilmoqda hamda ular muzey
faoliyatining mazmunan va shaklan yangilanishiga xizmat qilmoqda. Xususan, sensorli ekranlar
va multimedia panellari orqali tashrif buyuruvchilar eksponatlar haqidagi batafsil
ma’lumotlarni mustaqil ravishda tanlash, ko‘rish va tahlil qilish imkoniyatiga ega bo‘lmoqda.
Bunday texnologiyalar statik matnli izohlar o‘rnini bosib, axborotni grafik, audio va video
formatlarda taqdim etish orqali idrok jarayonini sezilarli darajada yengillashtiradi.

Audiovizual vositalar hamda virtual reallik (VR) texnologiyalari esa tarixiy vogealar va
madaniy jarayonlarni uch o‘lchamli muhitda namoyon etish imkonini beradi. VR orqali tashrif
buyuruvchi o‘zini muayyan tarixiy davr yoki vogea markazida his etib, o‘tmish mubhitiga
“sho‘ng‘ish” tajribasini boshdan kechiradi. Bu esa abstrakt tushunchalarni jonli va obrazli
shaklda anglashga xizmat qilib, muzey ekspozitsiyasining ta’sirchanligini oshiradi. [2;118-
119b]

Kengaytirilgan reallik (AR) elementlari real eksponatlar bilan ragamli axborotni
uyg‘unlashtirgan holda taqdim etilishi bilan ahamiyatlidir. Masalan, mobil qurilmalar yoki
maxsus displeylar orqali eksponatning dastlabki ko‘rinishi, uning funksional holati yoki tarixiy
rivojlanish bosgqichlarini ko‘rish mumkin bo‘ladi. Bu yondashuv tashrif buyuruvchilarning
qiziqishini kuchaytirib, ularni faol o‘rganish jarayoniga jalb etadi. Shuningdek, ragamli
rekonstruksiyalar va virtual ekskursiyalar muzey hududidan tashgarida ham madaniy meros
bilan tanishish imkonini yaratadi. Ayniqsa, noyob yoki yo‘qolib ketgan obidalarni raqamli
tiklash orqali ularni ilmiy va ta’limiy maqgsadlarda keng qo‘llash mumkin bo‘ladi. Virtual
ekskursiyalar esa masofaviy ta’lim, inkluzivlik va xalqaro auditoriyani jalb etish nugqtayi
nazaridan muhim ahamiyat kasb etadi. Ekspozitsiya yaratishda va uni namoyish qilishda
interaktiv loyihalar hamda zamonaviy texnologiyalardan foydalangan muzeylar qatoriga
O’zbekiston tarixi davlat muzeyi, Temuriylar tarixi davlat muzeyi, O’zbekiston davlat san'at
muzeyi va Politexnika muzeylarini misol qilish mumkin. Keyinchalik O’lkashunoslik muzeylari
hamda boshqa ixtisoslikdagi muzeylarga tatbiq qilindi. Ilmiy nuqtai nazardan qaralganda,
interaktiv texnologiyalar bilimni faqat matn yoki og‘zaki izohlar orqali emas, balki vizual va
tajribaviy usullar yordamida yetkazish imkonini beradi. Bu esa kognitiv jarayonlarni
faollashtirib, o‘rganish samaradorligini oshiradi, murakkab ilmiy tushunchalarning osonroq va
chuqurroq o‘zlashtirilishiga xizmat qiladi. Amaliy jihatdan esa interaktiv ekspozitsiyalar
muzeylarning raqobatbardoshligini oshirib, tashrif buyuruvchilar oqimini ko‘paytirishga
yordam beradi. Shu bilan birga, ta’'lim muassasalari bilan hamkorlikni rivojlantirish, o‘quv
dasturlarini boyitish hamda madaniy merosni keng jamoatchilik orasida ommalashtirish
imkoniyatlarini kengaytiradi. Bunda inson tajribasi markazga qo‘yilib, muzey muhiti qulay,
ochiq va muloqotga tayyor makon sifatida shakllanadi.

Tadqiqot natijalari shuni ko‘rsatadiki, interaktiv texnologiyalarni ta’limiy yoki madaniy
muassasalarga, xususan, muzey ekspozitsiyalariga joriy etish jarayoni faqat texnik
infratuzilmani yaratish bilan cheklanmaydi. Bu jarayon kompleks yondashuvni, ya’'ni ilmiy
asoslangan mazmun, puxta metodik rejalashtirish va texnologik yechimlarning o‘zaro
uyg‘unligini talab etadi. Ekspozitsiyada taqdim etilayotgan ma’lumotlar ishonchli manbalarga
tayangan holda ishlab chiqilishi, mavzular mantiqiy ketma-ketlikda joylashtirilishi hamda
tomoshabinning bilim darajasi va qabul qilish xususiyatlari hisobga olinishi zarur. Interaktiv
texnologiyalar esa aynan shu ilmiy mazmunni sodda, tushunarli va vizual jihatdan jozibador
shaklda yetkazib berishga xizmat qilishi kerak. Masalan, raqamli panellar, multimedia ilovalar,
virtual yoki kengaytirilgan reallik elementlari murakkab tarixiy, ilmiy yoki madaniy
jarayonlarni ko‘rgazmali tarzda tushuntirish imkonini beradi. Biroq bunday texnologiyalar
mazmunga bo‘ysundirilmagan holda, fagat tomoshabinni jalb qilish magsadida qo‘llansa,
ularning ta’limiy va ma’rifiy samaradorligi pasayadi. Shu nuqtai nazardan, interaktiv
texnologiyalarni joriy etishda asosiy e’tibor ularning qanday ishlashiga emas, balki nimani va
qanday tushuntirishiga qaratilishi lozim. Texnologiya 0‘z-0‘zicha maqgsadga aylanib qolmasligi,
balki ilmiy g‘oyani ochib beruvchi, bilimni chuqurlashtiruvchi va auditoriya bilan samarali
muloqotni ta’'minlovchi vosita sifatida xizmat qilishi zarur. Fagat shunday yondashuvgina
interaktiv ekspozitsiyalarning uzoq muddatli ta’limiy, tarbiyaviy va madaniy ahamiyatini
ta’'minlay oladi.

